
ᔫᓂ 20, 2023 

 

ᐆᒧᖓ: ᓄᓇᕗᓕᒫᒥᑦ ᑐᓂᐅᖃᖅᑕᐅᔭᕆᐊᓖᑦ ᐊᑎᖏᑦ 

 

ᓇᒃᓯᐅᔾᔭᐅᔪᖅ ᖃᕆᓴᐅᔭᒃᑯᑦ 

 

ᐱᔾᔪᑎᓕᒃ: ᖃᐅᔨᒃᑲᐃᔾᔪᑎ ᐋᖅᑭᒋᐊᖅᑕᐅᓂᖏᑦ ᖃᖓᒃᑰᓂᖏᑦ ᐱᕙᓪᓕᐊᑎᑕᐅᓂᖏᓐᓄ 

ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᒧᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ ᐊᒻᒪᓗ ᑐᓴᕋᓱᐊᕐᓂᕐᒧᑦ 

ᓇᐃᓈᖅᓯᒪᔪᑦ ᐅᓂᒃᑳᑦ

 
ᐃᓚᐅᖃᑕᐅᔪᓄᑦ: 

 

ᐅᑐᐱᕆ 12, 2022−ᖑᑎᓪᓗᒍ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) 

ᑐᓴᕋᓱᐊᖅᓯᒪᔪᑦ ᐃᓚᐅᔪᓄᑦ ᓇᓗᓇᕈᓐᓃᖅᑎᑕᐅᖁᓪᓗᒍ ᑲᔪᓯᓂᐅᕙᓪᓕᐊᔪᖅ ᑭᖑᓖᓪᓗ 

ᐱᓕᕆᐊᖑᓂᐊᖅᑐᑦ ᑭᖑᓪᓕᖅᐹᖅᓯᐅᑎᓕᐅᖅᑕᐅᖁᓪᓗᒋᑦ ᐱᕙᓪᓕᐊᑎᑕᐅᔪᑦ ᐊᑐᖅᑕᐅᒐᔪᒃᑐᑦ 

ᐊᒃᑐᐃᓂᕐᒧᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ. ᔮᓄᐊᕆ 24 ᐊᒻᒪᓗ 25, 2023, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᑲᑎᒪᑎᑦᑎᓚᐅᖅᑐᑦ ᓇᔫᑎᓪᓗᑎᒃ ᑐᓴᕋᓱᐊᕐᓂᕐᓂᒃ ᕚᓐᑰᕗᒥ ᐱᓇᔪᒃᑐᓂᒃ ᐊᒻᒪᓗ 

ᖃᐅᔨᒪᔨᑕᕐᓂᒃ, ᐃᓕᓴᕆᔭᐅᓯᒪᔪᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ (DIO), ᒐᕙᒪᒃᑯᓐᓂᒃ ᐊᓯᖏᓐᓂᒡᓗ 

ᓄᖅᑲᖅᑎᑦᑎᓇᓱᐊᖅᑎᓂᒃ, ᐃᓚᒋᔭᐅᔪᓗᒃᑖᓂᒡᓗ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑲᑎᒪᑎᑦᑎᒃᑲᓐᓂᓚᐅᖅᑐᑦ ᓇᔫᑎᓪᓗᑎᒃ ᓄᓇᓕᖕᓂ ᑐᓴᕋᓱᐊᕐᓂᕐᓂᒃ ᓂᕈᐊᖅᑕᐅᓯᒪᔪᓂ ᓄᓇᓕᖕᓂ 

ᓄᓇᕗᓗᒃᑖᒥ ᐊᐃᕐᕆᓕᒥᑦ ᔫᓂᒧᑦ 2023−ᒥ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᔪᒪᔪᑦ 

ᐃᓚᐅᔪᓂᒃ ᐊᑦᑕᑕᖅᑎᓯᒪᔪᒥᒃ ᓇᐃᓈᖅᓯᒪᔪᓂᒃ ᐅᓂᒃᑳᓂᒃ ᐅᖃᐅᓯᒃᑯᑦ ᐅᖃᐅᓯᒃᓴᐅᓚᐅᖅᑐᑦ 

ᑐᓴᖅᑎᑦᑎᔾᔪᑕᐅᓚᐅᖅᑐᑦ ᑖᒃᑯᓇᓂ ᑐᓴᕋᓱᐊᕐᓂᕐᓂᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑐᓂᓯᒃᑲᓐᓂᖅᓯᒪᔪᑦ ᐃᓚᐅᔪᓂᒃ ᓄᑖᙳᕆᐊᖅᓯᒪᔪᓂᒃ ᓂᕆᐅᒋᔭᐅᔪᓂᒃ ᖃᖓᒃᑰᓇᔭᕐᓂᖏᓐᓄᑦ 

ᑲᔪᓯᓂᐅᔪᓄᑦ ᐱᕙᓪᓕᐊᑎᑕᐅᖁᓪᓗᒋᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᒧᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ. 

 

ᑎᑭᑕᐅᓇᓱᐊᖅᑐᖅ ᑐᓴᕋᓱᐊᕐᓂᕐᒧᑦ ᑲᑎᒪᓂᐅᔪᒧᑦ ᑲᑎᑎᑕᐅᖁᓪᓗᒋᑦ ᐃᓚᐅᔪᑦ ᖃᐅᔨᓴᓂᕐᒥᒃ 

ᐋᖅᑭᒃᓱᐃᖁᓪᓗᒋᑦ ᐊᒻᒪᓗ ᐅᔾᔨᕈᓱᓕᖁᓪᓗᒋᑦ ᑕᒪᒃᑯᓂᐊ ᐊᑐᖅᑕᐅᒐᔪᒃᑐᓂᒃ ᐊᒃᑐᐃᓂᕐᓄᑦ ᐅᓂᒃᑳᓄᑦ 

ᖃᐅᔨᒪᔾᔪᑕᐅᔪᑦ ᐱᕙᓪᓕᐊᑎᑕᐅᓂᖏᓐᓄᑦ ᑲᔪᓯᓂᐅᔪᓂᒃ, ᐱᕕᖃᕐᓗᑎᒡᓗ ᑐᓴᕈᒪᓪᓗᑎᒃ ᐃᓱᒪᒋᔭᐅᔪᓂᒃ 

ᐊᒻᒪᓗ ᐅᖃᐅᓯᒃᓴᓂᒃ ᑐᓂᓯᓗᑎᒃ ᐅᖃᐅᓯᐅᓪᓗᐊᑕᖅᑐᓄᑦ, ᑐᑭᓯᑎᑦᑎᓗᑎᒡᓗ ᑭᖑᓪᓖᑦ 

ᐱᓕᕆᐊᖑᕙᓪᓕᐊᔪᓄᑦ ᑎᑎᕋᕆᐊᙵᖅᑕᐅᔪᓄᑦ ᐊᑐᖅᑕᐅᒐᔪᒃᑐᓄᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ 

ᖃᐅᔨᒪᔾᔪᑎᓄᑦ. ᐃᓚᒋᔭᐅᔪᑦ ᐱᕕᖃᖅᑎᑕᐅᓂᐊᖅᑐᑦ ᐅᖃᐅᓯᒃᓴᖃᕐᕕᖃᕈᓐᓇᕐᓗᑎᒃ ᐋᖅᑭᒋᐊᖅᓯᒪᔪᓂᒃ 

ᑎᑎᕋᕆᐊᙵᖅᑕᐅᔪᓄᑦ ᐊᒃᑐᐃᓂᕐᒧᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓄᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᖁᔭᓕᔪᒪᔪᑦ ᐃᓚᐅᔪᓂᒃ ᐃᓚᐅᔪᓐᓇᕐᓂᖏᓐᓄᑦ ᑐᓴᕋᓱᐊᕐᓂᐅᔪᓂ ᑲᑎᒪᓂᕐᓂᒃ ᐊᒻᒪᓗ 

ᑭᖑᓂᐊᒍᑦ ᐅᖃᖃᑎᒌᒃᑲᓐᓂᕐᓂᕐᓂᒃ ᐊᒻᒪᓗᑦᑕᐅᖅ ᑎᑎᕋᖅᓯᒪᓪᓗᑎᒃ ᓱᖅᑯᐃᓇᖅᓯᒋᐊᕈᑏᑦ 

ᐅᖃᐅᓯᒃᓴᓄᑦ. ᐱᕕᖃᕐᓂᖅ ᐊᒻᒪᓗ ᐱᓕᕆᓇᓱᐊᕐᓂᕆᔭᐅᖅᑕᖏᑦ, ᐊᒻᒪ ᖃᐅᔨᒪᔭᖏᓐᓂᒃ 

ᑐᓴᖃᑎᒌᒍᑎᖃᕐᓂᖅ ᑐᑭᓯᑦᑎᓇᓱᐊᖅᖢᑎᒃ ᐱᕙᓪᓕᐊᑎᑕᐅᔪᓄᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᒧᑦ 

ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓄᑦ ᖁᔭᓕᔾᔪᑕᐅᑦᑎᐊᖅᑐᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐱᓗᐊᖅᑐᒥᒃ ᖁᔭᓕᔪᒪᔪᑦ ᖃᐅᔨᒪᔨᑕᕐᓂᒃ ᔅᑐᕌᑑᔅᑯᓐᓂᒃ ᐱᓕᕆᓂᖏᓐᓄᑦ ᐸᕐᓇᐃᓂᕐᒥᒃ, 

ᑲᑎᒪᑎᑦᑎᓂᕐᒥᒃ, ᐊᒻᒪᓗ ᖃᐅᔨᒋᐊᒃᑲᓐᓂᕐᓂᕐᒥᒃ ᕚᓐᑰᕗᒥ ᑲᑎᒪᓂᐅᓚᐅᖅᑐᓂ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᒃᑲᓐᓂᕈᒪᔪᑦ ᖃᐅᔨᒪᔨᑕᓂᒃ ᔅᑐᕌᑑᔅ ᐃᒃᑯᐊᐳᕇᑎᑦᑯᓐᓂ, ERM 

ᑲᑎᙵᔪᑦ ᑲᒻᐸᓂᐅᔪᑦ ᐱᓕᕆᓂᖏᓐᓄᑦ ᐸᕐᓇᐃᓂᕐᓂᒃ, ᑲᑎᒪᑎᑦᑎᓂᕐᓂᒃ, ᐊᒻᒪᓗ ᖃᐅᔨᒋᐊᒃᑲᓐᓂᕐᓂᒃ 

ᕚᓐᑰᕗᒥ ᑲᑎᒪᓂᐅᓚᐅᖅᑐᓂᑦ. 

 

ᐃᓚᒋᔭᐅᔪᑦ ᐅᔾᔨᕈᓱᒃᑐᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑭᖑᓂᑦᑎᐊᖓᒍᑦ 

ᐱᕙᓪᓕᐊᑎᑦᑎᓂᐊᖅᑐᑦ ᐅᑯᓂᖓ ᐃᓛᒃᑯᑦ ᖃᐅᔨᒪᔾᔪᑕᐅᔪᓂᒃ ᑎᑎᖅᑲᓂᒃ ᐱᓇᔪᒃᑐᓄᑦ ᒪᑯᓄᖓ: 

ᐃᓄᐃᑦ ᖃᐅᔨᒪᔭᑐᖃᖏᑦ, ᑭᒃᑯᓕᒫᓂᒃ ᐃᓚᐅᑎᑦᑎᓂᖅ, ᐊᒻᒪᓗ ᐃᓅᓰᑦ-ᒪᑭᒪᔾᔪᑎᓄᑦ 

ᐊᑐᖅᑕᐅᔪᓐᓇᖅᑐᓂᒃ. ᒪᑎᑦᑎᐊᖁᓪᓗᒋᑦ ᑖᒃᑯᓇᓂ ᑎᑎᖅᑲᖁᑎᓂ ᐊᒻᒪᓗ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᒧᑦ 

ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒋᐊᖅᓯᓯᒪᔪᑦ ᓂᕆᐅᒋᔭᐅᔪᓂᒃ 

ᐅᓪᓗᒃᓴᓂᒃ ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ ᐱᕙᓪᓕᐊᑎᑕᐅᓂᖏᓐᓄᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᒧᑦ 

ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ ᐃᒪᐃᓕᖓᓗᑎᒃ: 

 

ᖃᓄᐃᓕᐅᕈᑎᒃᓴᖅ ᐃᓱᒪᒋᔭᐅᔪᖅ ᐅᓪᓗᖓ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓐᓂᖅᓴᐃᓯᒪᔪᑦ 

ᓄᑖᙳᕆᐊᖅᓯᒪᔪᓂᒃ ᐋᖅᑭᒋᐊᖅᑕᐅᓯᒪᔪᓂᒃ 

ᑎᑎᕋᕆᐊᙵᖅᑕᐅᓯᒪᔪᓂᒃ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᒧᑦ 

ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓄᑦ ᐅᖃᐅᓯᒃᓴᖃᕐᕕᐅᓂᕐᒧᑦ 

ᓇᓗᓇᐃᖅᑕᐅᓛᖅᑐᑦ ᓯᑎᐱᕆ 2023 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓐᓂᖅᓴᐃᓯᒪᔪᑦ 

ᑭᖑᓪᓕᖅᐹᖅᓯᐅᑎᓂᒃ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᒧᑦ 

ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓄᑦ 

ᓇᓗᓇᐃᖅᑕᐅᓛᖅᑐᑦ ᑎᓯᐱᕆ 2023 

ᐃᖃᐅᒪᔾᔪᑎ: ᐃᓘᓐᓇᑎᒃ ᐅᓪᓗᕆᔭᐅᔪᑦ ᓇᓗᓇᐃᖅᓯᒪᓪᓚᕆᖏᒻᒪᑕ ᐊᒻᒪᓗ 

ᐊᓯᕈᒃᑕᐅᑐᐃᓐᓇᕆᐊᖃᒃᖣᑎᒃ ᑲᑎᒪᔨᓄᑦ ᒪᓕᑦᑎᐊᖁᓪᓗᒋᑦ ᖃᓄᐃᓘᕐᓂᕆᔭᐅᔪᓄᑦ 

 

ᑐᓴᐅᒪᔾᔪᑎᓗᒃᑖᑦ ᐊᒃᑐᐊᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐱᕙᓪᓕᐊᑎᑕᐅᓂᖏᓐᓄᑦ 

ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᒧᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓄᑦ ᑕᑯᔭᐅᔪᓐᓴᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᖃᕆᓴᐅᔭᒃᑯᑦ ᐃᑭᐊᖅᑯᕕᖓᒍᑦ ᐅᕘᓇ www.nirb.ca/rules-of-procedure. 

 

ᐊᐱᖅᑯᑎᒃᓴᖃᕈᕕᑦ ᐱᔾᔪᑎᒋᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑲᔪᓯᓂᖏᓐᓂᒃ 

ᐱᕙᓪᓕᐊᑎᑕᐅᓂᖏᓐᓄᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᒧᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓄᑦ, 

http://www.nirb.ca/rules-of-procedure

 ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 

 ᒪᒃᐱᕐᑐᒐᖅ 3 ᐅᑯᓇᖓᑦ 3 

ᐅᖃᖃᑎᒋᔪᓐᓇᖅᑕᑦ ᕼᐊᑐᕐ ᕋᔅᒧᔅᓯᓐ, ᐊᖏᔪᖅᑲᐅᑎᐅᓂᖅᓴᖅ ᐊᑐᓕᐊᒐᓕᕆᓂᕐᒧᑦ ᐅᖃᐅᓯᔾᔨᒋᐊᖅᑎ, 

ᐅᕘᓇ (867) 983-4606 ᐅᕝᕙᓘᓐᓃᑦ hrasmussen@nirb.ca. 

 

ᓱᓕᓪᓗᖓ, 

 

 

 

 

ᒫᒃ ᐃᖕᔅ 

ᑐᑭᒧᐊᒃᑎᑦᑎᔨᐅᓚᐅᑲᒃᑐᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 

ᐱᔭᐅᑎᑕᐅᖃᓯᐅᑎᔪᖅ:  ᐊᒃᑐᐃᓂᕐᒧᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓄᑦ ᓄᓇᓕᖕᓄᑦ ᓂᐅᕈᖃᑦᑕᖅᖢᑎᒃ 

ᖃᐅᔨᒋᐊᒃᑲᓐᓂᕐᓂᕐᒧᑦ ᐅᓂᒃᑳᖅ 

ᖃᐅᔨᒋᐊᒃᑲᓐᓂᕐᓂᕐᒧᑦ ᐅᓂᒃᑳᖅ 

